
ᐊᕙᑎᓕᕆᔨᒃᑯᑦ 
Avatiliqiyikkut
Department of Environment
Ministère de l’Environnement

2011 ᐊᒻᒪ 2012
ᐊᓪᓚᓐᖑᐊᑦ ᒥᒃᓵᓄᑦ
ᐅᖃᖃᑎᖃᖃᑦᑕᓂᕐᒧᑦ ᐳᓚᕋᓐᓃᑦ

ᓇᐃᓪᓕᒋᐊᖅᓯᒪᔪᑦ ᓄᓇᓕᓐᓂ ᖃᐅᔨᔭᐅᓯᒪᔪᓂᒃ ᐊᓪᓚᓐᖑᐊᑦ ᒥᒃᓵᓄᑦ



1

2011 ᐊᒻᒪ 2012 ᐊᓪᓚᓐᖑᐊᑦ 
ᒥᒃᓵᓄᑦ ᐅᖃᖃᑎᖃᖃᑦᑕᓂᕐᒧᑦ 
ᐳᓚᕋᓐᓃᑦ

ᓇᐃᓪᓕᒋᐊᖅᓯᒪᔪᑦ ᓄᓇᓕᓐᓂ 
ᖃᐅᔨᔭᐅᓯᒪᔪᓂᒃ ᐊᓪᓚᓐᖑᐊᑦ ᒥᒃᓵᓄᑦ
ᐃᓚᒋᓪᓗᓂᔾᔪᒃ ᐊᓪᓚᓐᖑᐊᑦ ᑲᒪᒋᔭᐅᓂᖏᓐᓄᑦ 
ᐱᓕᕆᖃᑕᐅᓂᕐᒧᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
ᐋᖅᑭᒃᓯᓚᐅᖅᑐᑦ ᐱᖓᓱᓂᒃ ᐳᓚᕋᓐᓂᐅᔪᓂᒃ 
ᓄᓇᓕᓐᓅᕐᓗᑎᒃ ᐊᑦᑐᖅᑕᐅᓂᖃᖅᑐᓄᑦ ᐊᓯᔾᔨᕐᓂᐅᔪᓄᑦ 
ᐊᓪᓚᓐᖑᐊ ᑲᒪᒋᔭᐅᓂᖏᓐᓄᑦ (ᐊᑕᐅᓯᖅ ᐳᓚᕋᓐᓂᖅ 
ᒪᐃᒥ 2011; ᐊᒻᒪ ᐊᑕᐅᑦᑎᒃᑯᑦ ᐳᓚᐸᕋᓐᓂᐅᔪᑦ ᒫᑦᓯ 
2012). ᑭᒡᒐᑐᖅᑎᐅᔪᑦ ᓄᓇᕗᑦ ᒐᕙᒪᒃᑯᖏᑦ, ᓄᓇᕗᒻᒥ 
ᑐᓐᖓᕕᒃᑯᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, 
ᐊᒻᒪ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ 
ᐃᓚᐅᖃᑦᑕᖅᓯᒪᔪᓂᒃ ᓈᓚᒋᐊᖅᓯᒪᓗᑎᒃ ᐊᑐᓂᑦ 
ᐳᓚᕋᓐᓂᐅᔪᓂ. ᑲᑎᒪᓂᖃᓚᐅᖅᑐᑦ ᐆᒪᔪᕐᓂᐊᑎᒃᑯᑦ 
ᑲᑎᒪᔨᖏᓐᓂᒃ, ᐊᖑᓇᓱᑦᑎᓐᓂᒃ ᐊᒻᒪ ᐃᓄᓕᒫᖅᑎᑦᑎᓂᖅ 
ᐊᑐᓂᑦ ᓄᓇᓕᓐᓂ, ᑕᐃᒃᑯᐊ ᐃᓚᒋᔭᐅᖃᑕᐅᔪᑦ ᑭᐅᖃᑦᑕᖅᑐᓂᒃ 
ᐊᒻᒪ ᐅᖃᕈᓐᓇᖅᑎᑕᐅᓪᓗᑎᒃ ᑐᑭᓯᒋᐊᕈᑎᒃᓴᐅᔪᒥᒃ ᑐᓂᔭᐅᔪᓂᒃ 
ᐃᒪᕐᒥᐅᑕᓕᕆᔨᒃᑯᓐᓄᑦ. ᐊᒻᒪ ᓱᓕ, ᐊᒥᓱᑦ ᐃᓚᒋᔭᐅᔪᑦ 
ᓇᓗᓇᐃᖅᓯᓚᐅᖅᑐᑦ ᖃᐅᔨᒪᓂᕆᔭᒥᓂᒃ ᐊᓪᓚᓐᖑᐊᓂᒃ. 
ᑕᒪᒃᑯᐊ ᐋᖅᑭᒃᓯᒪᓪᓚᕆᓐᖏᓂᖅᓴᐅᒐᓗᐊᖅᑎᓪᓗᒍ ᓄᐊᑎᓂᕐᒧᑦ  
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ 
ᑭᒡᒐᖅᑐᐃᔪᑦ ᓇᓗᓇᐃᔭᐃᓯᒪᔪᒥᒃ, ᓄᓇᓕᓐᓂ ᖃᐅᔨᒪᔭᐅᔪᓂᒃ 
ᐊᓪᓚᓐᖑᐊᑦ ᓇᒦᖃᑦᑕᕐᓂᖏᓐᓂᒃ, ᓇᒧᓐᖓᖃᑦᑕᕐᓂᖏᑦ, ᐊᒻᒪ 
ᖃᐅᔨᓴᖅᑕᐅᓂᖏᓐᓄᑦ − ᐊᒻᒪ ᐃᓄᐃᑦ ᖃᓄᐃᓕᐅᕐᓂᖏᑦ 
ᐃᒃᐱᓐᓇᕐᓂᖃᕐᒪᖔᑕ ᑕᐃᒪᐃᑦᑐᓄᑦ − ᑕᒪᒃᑯᐊ 
ᐃᓱᒪᓕᐅᕈᑕᐅᔪᓐᓇᕐᓗᑎᒃ.

(ᖃᐅᔨᒪᓂᐊᖅᑯᓯ, ᑭᓯᐊᓂ, ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ 
ᑕᕝᕙᓂ ᑎᑎᕋᖅᓯᒪᔪᒥᒃ ᓇᐃᓪᓕᒋᐊᖅᓯᒪᒻᒪᑕ 
ᑎᑎᕋᖅᑕᐅᖃᑦᑕᓚᐅᖅᑐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ 
ᐃᖅᑲᓇᐃᔭᖅᑎᐅᔪᓄᑦ ᐳᓚᕋᖃᑦᑕᓚᐅᖅᑐᓄᑦ, ᐊᒻᒪ ᓱᓕ 
ᓇᓗᓇᐃᖅᑕᐅᓯᒪᓐᖏᑦᑐᑦ ᓱᓕᓂᕋᖅᑕᐅᓗᑎᒃ ᓄᓇᖃᖅᑐᓂᒃ)

ᖃᐅᔨᓴᖅᑎᐅᔪᑦ ᓄᓇᓕᓐᓄᑦ ᐳᓚᕋᓐᓂᖓ 
ᕿᑭᖅᑖᓗᒻᒥ; 25 ᒪᐃ – 1 ᔫᓂ 2011

ᑭᖑᓂᐊᒍᑦ ᐊᑲᐅᒋᔭᐅᓐᖏᑦᑐᑦ NDF ᐃᓱᒪᓕᐅᕈᑕᐅᔪᓂᒃ 
2010 ᓄᓇᕗᒻᒦᖔᖅᑐᑦ ᐊᓪᓚᓐᖑᐊᑦ ᑲᓇᓐᓇᖓᓂ 
ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓂᓐᖓᓂ, ᑲᖏᖅᑐᒥ, ᐊᒻᒪ 
ᐅᐊᓐᓇᖅᐸᓯᖓᓂ ᑕᓯᐅᔭᕐᔪᐊᖅ, ᐃᒪᕐᒥᐅᑕᓕᕆᔨᒃᑯᑦ 
ᐋᖅᑭᒃᓯᓚᐅᕐᒪᑕ ᐳᓚᕋᓐᓂᐊᕐᓗᑎᒃ 7−ᖑᔪᓄᑦ ᓄᓇᓕᐅᔪᓄᑦ 
ᕿᑭᖅᑖᓗᒻᒥ (ᑭᕙᓪᓕᕐᒥ ᐊᒻᒪ ᕿᑎᕐᒥᐅᓂ ᐊᕕᒃᑐᖅᓯᒪᔪᓂ 
ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓚᒋᔭᐅᔪᒪᓚᐅᓐᖏᒻᒪᑕ). 
ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᐅᖃᐅᓯᖃᓚᐅᖅᑐᑦ ᐃᓚᖏᓐᓂᒃ 
ᖃᐅᔨᓴᖅᑎᓄᑦ ᖃᐅᔨᓴᖅᑕᐅᓂᑯᓂᑦ ᖃᐅᔨᒪᔭᐅᔪᓂᒃ 
ᐊᓪᓚᓐᖑᐊᑦ ᒥᒃᓵᓄᑦ ᐅᑭᐅᖅᑕᖅᑐᒥ, ᐱᖃᓯᐅᑎᓪᓗᒋᑦ “ᐊᐅᔭᒃᑯᑦ 
ᐱᔭᐅᕙᑦᑐᑦ” ᐊᑐᖅᑕᐅᕙᑦᑐᑦ, ᐊᒻᒪ ᓇᓗᓇᐃᖅᓯᓗᑎᒃ CITES 
ᐃᓕᖅᑯᓯᐅᕙᑦᑐᓂᒃ; ᐊᒻᒪ ᓄᓇᓕᐅᔪᑦ ᐱᕕᖃᖅᑎᑕᐅᓚᐅᖅᑐᑎᒃ 
ᓂᓪᓕᕈᓐᓇᕐᕕᖃᖅᑎᑕᐅᓪᓗᑎᒃ ᐊᑐᖅᑕᐅᕙᑦᑐᓂ 
ᖃᐅᔨᔭᐅᓯᒪᔪᓂᒃ ᓇᓗᓇᐃᖅᑕᐅᓯᒪᔪᓂᒃ (ᐱᓗᐊᖅᑐᒥᒃ 
ᐊᐅᔭᒃᑯᑦ ᐊᑐᖅᑕᐅᕙᑦᑐᑦ), ᐊᒻᒪ ᐊᐱᖅᓱᖅᑕᐅᓪᓗᑎᒃ 
ᓇᓗᓇᐃᖅᓯᒋᐊᖁᔭᐅᓪᓗᑎᒃ ᓄᓇᓕᓐᓂ ᖃᐅᔨᒪᔭᐅᔪᓂᒃ 
ᐊᓪᓚᓐᖑᐊᑦ ᓇᒧᓐᖓᖃᑦᑕᕐᓂᖏᓐᓂᒃ ᐊᒻᒪ ᓇᒦᖃᑦᑕᕐᓂᖏᓐᓂᒃ.

ᐅᖃᐅᓯᐅᖃᑦᑕᖅᓯᒪᔪᑦ
•• ᓄᓇᓕᐅᔪᑦ ᐅᖃᖅᑐᐃᓐᓇᐅᓯᒪᔪᑦ ᐅᒃᐱᕈᓱᓐᓂᕋᖅᑐᑎᒃ 
ᐊᒥᓲᓱᒋᔭᐅᓪᓗᑎᒃ ᐊᓪᓚᓐᖑᐊᑦ, ᐊᒻᒪ ᑕᐃᒃᑯᐊ 
ᖃᓪᓗᓈᓂ “ᓯᕐᓈᖅᑎᐅᔪᑦ” ᐅᖃᖅᐸᒻᒪᑕ ᑕᒪᒃᑯᐊ 
ᓄᖑᑉᐸᓪᓕᐊᓕᕐᓂᖏᓐᓄᑦ. ᐅᒃᐱᕈᓱᓖᓚᐅᓐᖏᑦᑐᑦ 
ᐃᒪᕐᒥᐅᑕᓕᕆᔨᒃᑯᓐᓂᑦ ᖃᐅᔨᓴᖅᓯᒪᓂᖏᓐᓂᒃ 
ᐊᑐᐃᓐᓇᐅᑎᑦᑎᒻᒪᑕ ᖃᑦᑎᐅᓂᖏᓐᓄᑦ ᒥᒃᓴᐅᓴᒃᑕᐅᔪᓄᑦ 
ᓇᒻᒪᑦᑐᒋᔭᐅᓂᖏᓐᓄᑦ, ᐊᒻᒪ ᐃᓱᒫᓗᒍᑎᖃᓚᐅᖅᑐᑦ 
ᑕᒪᒃᑯᐊ ᖃᐅᔨᓴᕐᓂᐅᔪᑦ ᐊᑯᑦᑐᓗᐊᕐᓂᖏᓐᓄᑦ, 
ᕿᓚᒻᒥᐅᓗᐊᖅᑐᑎᒃ ᐊᒻᒪ ᐊᐅᔭᐃᓐᓇᒃᑯᑦ 
ᖃᐅᔨᓴᖅᑕᐅᕙᑦᑐᑎᒃ.

•• ᓄᓇᓕᓕᒫᖑᔪᑦ ᐃᓱᒫᓗᒍᑎᖃᓚᐅᕐᒪᑕ 
ᐊᑦᑐᐃᓂᖃᕐᓂᖏᓐᓄᑦ ᖃᑦᑏᑦᑎᖃᑦᑕᕐᓗᑎᒃ 
ᖃᐅᔨᓴᕈᒪᓂᒃᑯᑦ ᑕᓪᓗᕈᑎᐅᑉ ᐃᒪᖓᓂ, ᐊᒻᒪ 
ᐊᒥᓱᕈᖅᐸᓪᓕᐊᓂᖏᓐᓂᒃ ᐅᒥᐊᕐᔪᐊᖑᔪᑦ ᐱᓗᐊᖅᑐᒥᒃ 
ᖃᓪᓗᓈᖅᑕᐅᑎᐅᔪᑦ ᐅᒥᐊᕐᔪᐊᑦ ᐊᒻᒪ ᐅᒥᐊᕐᔪᐊᑦ 
ᐅᓯᑲᖅᑕᖅᑐᑦ ᓇᓕᐊᓐᓄᕋᕐᓂᖏᓐᓂᒃ ᑕᒪᐅᖓ 
ᐊᑦᑐᐊᓂᖃᖅᑐᑦ ᐅᔭᕋᓐᓂᐊᕐᕕᒻᒥ ᓄᓘᔮᓐᓂ. ᓄᓇᓕᐅᔪᑦ 
ᓇᓗᓇᐃᖅᓯᓚᐅᖅᑐᑦ ᑕᒪᒃᑯᐊ ᐊᒃᓱᕈᕐᓂᖏᑦ 
ᖃᐅᔨᓴᖅᑕᐅᓂᖏᓐᓄᑦ, ᐊᕐᓗᐃᑦ ᐱᓇᓱᐊᕐᓂᖏᑦ, 

ᐊᒥᓲᓗᐊᕐᓂᖏᑦ, ᐊᔪᖅᓯᖃᑦᑕᕐᓂᖏᑦ, ᐊᒻᒪ ᓯᓚᐅᑉ 
ᐊᓯᔾᔨᐸᓪᓕᐊᓂᖓ, ᐊᓯᔾᔩᔪᓐᓇᕐᒥᒻᒪᑦ ᑐᖁᕋᖃᑦᑕᕐᓂᖏᓐᓂᒃ 
ᐊᓪᓚᓐᖑᐊᑦ, ᐸᕕᓴᒃᑐᑦ, ᐃᓕᖅᑯᓯᖏᑦ ᐊᒻᒪ 
ᖃᖓᒃᑯᑦ ᐊᖅᑯᓵᖅᐸᓐᓂᖏᑦ, ᐊᒻᒪ ᓇᒦᖃᑦᑕᕐᓂᖏᑦ 
ᐊᓪᓚᓐᖑᐊᖓᓂᑦ ᐱᓇᓱᐊᖅᐸᑦᑐᑦ ᐆᒪᔪᐃᑦ.

ᑲᖏᖅᑐᒑᐱᒃ
•• ᐊᒥᓱᑲᓪᓚᐅᔪᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ 
ᐃᓚᒋᔭᐅᔪᑦ ᐊᖏᖃᑎᒌᓚᐅᖅᑐᑦ ᑕᒪᒃᑯᐊ ᐊᓪᓚᓐᖑᐊᑦ 
ᐅᐊᓐᓇᖓᓅᖅᐸᒻᒪᑕ ᐅᐱᕐᖓᒃᑯᑦ, ᐊᒻᒪ ᐊᐅᔭᒃᑯᑦ 
ᕿᑭᖅᑖᓘᑉ ᑲᖏᖅᑐᖏᓐᓃᐸᑦᑐᑎᒃ, ᑕᐃᒪᐃᑎᓪᓗᒍ 
ᓇᓴᕐᓗᒋᑦ ᐱᔭᕆᐊᑭᓐᓂᖅᐸᐅᑎᓪᓗᒋᑦ. ᑕᐃᒪᓕ 
ᐃᒪᐃᒐᔪᑦᑐᖅ, ᑲᖏᖅᑐᒑᐱᒻᒥᐅᑦ ᐱᓇᓱᐊᖅᐸᒻᒪᑕ 
ᖃᒻᒫᕐᔪᐃᑦ ᐊᒻᒪ ᐊᕐᕚᖅᑑᖅ ᐊᑯᕐᖓᓂ (ᐃᓛᓐᓂᒃᑯᑦ 
ᓂᒋᐅᓂᖅᓴᒧᑦ), ᐊᒻᒪ ᑕᒪᒃᑯᐊ ᐱᓇᓱᐊᖅᑕᐅᕙᑦᑐᑦ 
ᐊᔾᔨᒋᓐᖏᒻᒪᒋᑦ ᒥᑦᑎᒪᑕᓕᒻᒦᑦᑐᓂᒃ. ᐊᒥᓱᑦ ᐃᓄᐃᑦ 
ᐅᖃᖃᑦᑕᖅᓯᒪᔪᑦ ᑕᒪᒃᑯᐊ ᐊᓪᓚᓐᖑᐊᑦ ᑲᑎᓐᖓᕙᒻᒪᑕ 
ᐊᕐᕌᒍ ᖃᓄᐃᑎᓪᓗᒍ ᐊᒻᒪ ᐊᕐᕌᒍᑕᒫᑦ, ᒪᓕᒃᑐᑎᒃ 
ᓂᕆᔭᒃᓴᐅᔪᓂᒃ ᐊᒻᒪ ᓯᑯ ᖃᓄᐃᓐᓂᖏᓐᓂᒃ. ᐆᒃᑑᑎᒋᓗᒍ, 
ᐃᓚᖏᑦ ᐊᓪᓚᓐᖑᐊᑦ ᓄᒃᑎᓪᓚᕆᒃᐸᒻᒪᑕ ᕿᑭᖅᑕᕐᔪᐊᒧᑦ 
ᐅᔭᕋᓐᓂᐊᖅᑎᐅᔪᑦ ᐅᔭᕋᒃᓯᐅᕐᓂᖃᓚᐅᖅᑎᓪᓗᒋᑦ 
ᖃᓂᒋᔭᖓᓂ ᑲᖏᖅᑐᒑᐱᐅᑉ.

ᒥᑦᑎᒪᑕᓕᒃ
•• ᐊᑕᐅᓯᖅ ᐆᒪᔪᕐᓂᐊᑎᒃᑯᓐᓄᑦ ᑲᑎᒪᔨᐅᖃᑕᐅᔪᖅ 
ᓇᓗᓇᐃᖅᓯᓚᐅᖅᑐᖅ ᓄᒃᑕᑐᐃᓐᓇᕆᐊᖃᕐᓂᖏᓐᓂᒃ 
ᐊᓪᓚᓐᖑᐊᑦ ᑕᑉᐹᓂ Jones Sound/Smith Sound−
ᐸᓯᕐᒥ, ᐅᖃᖅᑐᑎᒃ ᑕᐃᒃᑯᐊ ᐊᐅᔭᒃᑯᑦ ᐹᓂᒃᐹᒻᒪᑕ 
ᑕᓪᓗᕈᑎᐅᑉ ᕿᑭᖅᑕᖅᐸᓯᖓᓂ/Dundas Harbour ᐊᒻᒪ 
ᐅᑭᐅᒃᑯᑦ ᐊᐅᓇᖅᐸᓯᖓᓃᑉᐸᑦᑐᑎᒃ ᓴᓐᓂᕈᑎᐅᑉ ᐃᒪᖓᓂ.

•• ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐅᖃᓚᐅᖅᑐᑦ 
ᐃᓛᓐᓂᒃᑯᑦ ᐊᓪᓚᓐᖑᐊᓂ ᑕᑯᖃᑦᑕᕐᓂᕋᖅᑐᑎᒃ 
ᐊᑯᑭᑦᑐᖅᐸᓯᒻᒦᖓᖅᑐᓂᒃ, ᐊᒻᒪ ᑕᐃᒃᑯᐊᒍ ᐊᖏᖅᓴᐅᒻᒪᑕ, 
ᕿᕐᓂᕐᓂᖅᓴᐅᓪᓗᑎᒃ ᐊᒻᒪ ᓯᓕᓐᓂᖅᓴᐅᓪᓗᑎᒃ ᑑᒑᖏᑦ. 
ᐱᓇᓱᑦᑐᒋᒡᒎᖅ ᐱᔭᕆᐊᑐᓂᖅᓴᐅᔪᑦ ᑕᑉᐹᖔᖅᑐᓂ 
ᑕᓯᐅᔭᕐᒦᖓᖅᑐᓂᒃ.

•• ᑕᐅᓯᖅ ᒥᑦᑎᒪᑕᓕᒻᒥᐅᑕᐅᔪᖅ ᐅᖃᓚᐅᖅᑐᖅ ᑕᒪᒃᑯᐊ 
ᓇᓗᓇᐃᖅᑐᒋᑦ ᐱᖓᓱᓂᖔᖅᑐᑦ ᐊᔾᔨᒌᓐᖏᑦᑐᓂᒃ 
ᐊᓪᓚᓐᖑᐊᓂᒃ ᓂᒋᖅᐸᓯᒻᒨᓕᕋᐃᒻᒪᑕ ᐅᑭᐊᒃᓵᒃᑯᑦ − 
ᐱᕈᕆᖅᓯᒪᑦᑎᐊᖅᑐᑦ ᐊᖑᑎᐅᔪᑦ, ᕿᑐᕐᖏᐅᖅᑐᑦ ᐊᕐᓇᖏᑦ, 
ᐊᒻᒪ ᑲᑎᓐᖓᔪᑦ ᒥᑭᓂᖅᓴᐅᔪᑦ, ᕿᕐᓂᓂᖅᓴᐅᔪᑦ ᐊᒻᒪ 
ᐱᐅᓂᖅᐹᓂᒃ ᒫᒃᑖᖃᖅᑐᑎᒃ.

ᐃᒃᐱᐊᕐᔪᒃ
•• ᒪᓕᑦᑐᒋᑦ ᐃᒃᐱᐊᕐᔪᒻᒥᐅᑕᐅᔪᑦ, ᒥᑦᑎᒪᓕᖕᒥᐅᑦ 
ᐅᔾᔨᕈᓱᒃᓯᒪᓕᖅᑐᑦ ᖃᑦᑏᓐᓇᕈᖅᐸᓪᓕᐊᓂᖏᓐᓄᑦ 
ᐊᓪᓚᓐᖑᐊᑦ ᑕᓯᐅᔭᕐᒥ, ᐅᒥᐊᕐᔪᐊᑕᖃᓕᖅᐸᓪᓕᐊᓂᖓᓄᑦ. 
ᑕᐃᒪᓕ, ᐃᒃᐱᐊᕐᔪᒻᒥᐅᑦ ᖃᐅᔨᓯᒪᓕᖅᐳᑦ ᑕᒪᒃᑯᐊ 
ᐊᓪᓚᓐᖑᐊᑦ ᐅᑎᖅᐸᓕᐊᓕᕐᒪᑕ ᓴᓐᓂᕈᑎᐅᑉ 
ᑐᓄᓂᕈᓯᐅᓪᓗ ᐃᒪᖓᓄᑦ ᑕᐃᒪᓐᖓᑦ ᓇᓂᓯᕕᒃ 
ᒪᑐᓚᐅᖅᑎᓪᓗᒍ.

•• ᐊᖏᖃᑎᒌᓚᐅᖅᑐᑦ ᓄᓇᓕᐅᔪᑦ ᑲᑐᔾᔨᖃᑦᑕᕐᒪᑕ 
ᐊᓪᓚᓐᖑᐊᓂᑦ ᑕᐃᑲᓐᖓᑦ ᒥᑦᑎᒪᑕᓕᖕᒥᑦ; ᑭᓯᐊᓂ 
ᐱᑕᖃᕋᔪᓐᓂᖅᓴᐅᔪᖅ ᐃᒪᕐᒥᐅᑕᓕᕆᔨᒃᑯᑦ ᐃᓱᒪᒋᔭᖏᓐᓂᒃ 
ᑕᒪᒃᑯᐊ ᐊᓪᓚᓐᖑᐊᑦ ᐱᖓᓐᓇᖓᓅᒐᔪᓐᓂᖅᓴᐅᒻᒪᑕ 
ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓᓂᑦ ᑕᐃᒃᑯᖓ 
ᑰᒐᓇᔫᑉ ᓄᓇᖓᓄᑦ. ᐅᖃᖅᑐᖃᓚᐅᖅᑐᖅ ᓴᓐᓂᕈᑎᐅᑉ 
ᑐᓄᓂᕈᓯᐅᓪᓗ ᐃᒪᖓᓃᖔᖅᑐᑦ ᐊᓪᓚᓐᖑᐊᑦ 
ᐊᔾᔨᒋᔭᐅᓐᖏᓐᓂᖏᓐᓂᒃ, ᐱᓗᐊᖅᑐᒥ ᕿᕐᓈᖓᓂᖅᓴᐅᔪᑦ.

•• ᓄᓇᖃᖅᑐᑦ ᐅᖃᓚᐅᖅᑐᑦ ᑕᒪᒃᑯᐊ ᐊᓪᓚᓐᖑᐊᑦ 
ᐅᑎᖃᑦᑕᕐᒪᑕ ᐊᐅᔭᒃᑯᑦ ᕿᑐᕐᖏᐅᕆᐊᖅᑐᖅᑐᑎᒃ, ᐊᒻᒪ 
ᓂᕿᒃᓴᖅᑕᖃᑦᑎᐊᖅᑐᒧᑦ ᑲᖏᖅᑐᓄᑦ. ᐃᒃᐱᐊᕐᔪᒃᐸᓯᒻᒥ, 
ᓴᓪᓗᐊᓘᕙᒻᒪᑕ ᑎᑭᑦᑕᕋᐃᒻᒪᑕ ᐅᐃᕐᒐᒃᑯᑦ ᐊᑐᖅᑐᒋᑦ 
ᑐᑭᒧᐊᒍᑕᐅᔪᑦ ᐊᒻᒪ ᓇᔪᖅᐸᑦᑕᖏᑦ ᕿᒫᓪᓗᑎᒃ ᐋᕐᓗᓐᓂ 
ᒥᑭᓐᓂᖅᓴᐅᔪᓂ ᑲᖏᖅᑐᓂ; ᑭᓯᐊᓂᓕ ᕿᑐᕐᖏᐅᕈᓐᓇᖅᑐᑦ 
ᐊᒻᒪ ᓂᕆᔭᒃᓴᖃᖅᐸᑦᑐᑎᒃ ᐃᓱᐊᓂ ᓴᓐᓂᕈᑎᐅᑉ 
ᑐᓄᓂᕈᓯᐅᓪᓗ ᐃᒪᖓᓂ, ᐊᐅᓪᓚᖅᑐᑎᒃ ᐅᑭᐊᒃᓵᒃᑯᑦ.

ᖃᐅᓱᐃᑦᑐᖅ
•• ᐊᒥᓱᕈᖅᐸᓪᓕᐊᒻᒪᑕ ᐊᓪᓚᓐᖑᐊᑦ ᖃᐅᓱᐃᑦᑐᒨᖅᐸᓪᓕᐊᒧᑦ 
ᑕᐃᒪᐃᓐᖓᓂᐅᖃᑦᑕᓚᐅᖅᓯᒪᒻᒪᑦ, ᐱᔾᔪᑎᒋᓗᐊᖅᑐᒍᖃᐃ 
ᓯᑯᖃᓐᖏᓂᖅᓴᐅᓕᕐᓂᖓᓄᑦ, ᐊᒥᓱᕈᖅᐸᓪᓕᐊᓂᖏᓐᓄᑦ 
ᐅᒥᐊᕐᔪᐊᑦ ᑕᒪᐅᓈᖅᐸᑦᑐᑦ ᓱᓪᓗᐊᓗᒃᑯ, ᐅᕝᕙᓗ 
ᐊᒥᓲᓂᖅᓴᐅᓕᕐᓂᖏᓐᓄᓂᑦ. ᑕᐃᒪᐃᓐᓂᕋᖅᑕᐅᓚᐅᖅᑐᑦ 
ᐊᓯᖏᓐᓂᑦ ᓄᓇᓕᓐᓂ, ᐅᖃᓚᐅᕐᒥᔪᑦᑕᐅᖅ 
ᑕᑯᔭᐅᓂᖅᓴᐅᖃᑦᑕᓕᕐᒪᑕ ᐱᖓᓐᓇᖅᐸᓯᖓᓂ, 
ᖃᓂᒋᔭᖓᓂ ᑕᓗᕐᔪᐊᖅ ᐊᒻᒪ ᐊᓪᓛᑦ ᐅᖅᓱᖅᑑᑉ. 
ᐊᓪᓚᓐᖑᐊᑦ ᕿᑐᕐᖏᐅᖅᑐᒋᔭᐅᔪᑦ ᕿᖓᐅᑦ ᖃᓂᒋᔭᖓᓂ, 
ᑕᐅᕙᓐᖓ ᐃᒪᖓ ᐃᒃᑲᒻᒪᑦ ᐊᒻᒪ ᑎᓴᐃᖓᓂᖅᓴᐅᓪᓗᓂ; 
ᑕᐃᒪᓕ ᐊᒥᓲᓂᖏᑦ ᒪᕐᕈᐊᑎᕐᓗᑎᒃ ᐊᒥᓱᕈᒃᑲᓂᖅᐸᑉᐳᑦ 
ᐅᑭᐊᒃᓵᒃᑯᑦ, ᐱᖃᓯᐅᔾᔨᒻᒪᑕ ᐃᓅᕋᑖᖑᔪᓂᒃ, ᑕᐃᒃᑯᐊᓗ 
ᓱᒃᑲᐃᓂᖅᓴᐅᓪᓗᑎᒃ ᒪᓕᒃᑕᐅᒐᔪᑦᑐᑎᒃ ᓇᐅᔭᕐᓄᑦ.

ᐃᒡᓗᓕᒃ 
(ᐃᓚᒋᔭᐅᖃᑕᐅᓪᓗᑎᒃ ᓴᓂᕋᔭᒻᒥ 

ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ)
•• ᐃᒡᓗᓕᒻᒥ ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ 
ᓇᓗᓇᐃᖅᓯᓚᐅᖅᑐᑦ ᑰᒐᓇᔫᑉ ᓄᓇᖓᓂ ᐊᒻᒪ ᑕᓯᐅᔭᕐᔪᐊᑉ 
ᐅᐊᓐᓇᖓᓃᖔᖅᓯᒪᔪᑦ ᑲᑎᒃᐸᖏᒻᒪᑕ ᐊᒻᒪ ᑕᐃᒃᑯᐊ 
ᑕᓯᐅᔭᕐᔪᐊᑉ ᐅᐊᓐᓇᖓᓃᖔᖅᓯᒪᔪᑦ ᐊᑯᓂᐅᓂᖅᓴᖅ 
ᑕᒫᓂᑉᐸᒻᒪᑕ. ᑕᐃᒃᑯᐊᓕ ᒪᒃᑳᖏᑦ ᐊᖏᓂᖅᓴᐅᕋᕐᔪᑦᑐᓂᒃ 
ᑰᒐᓇᔫᑉ ᓄᓇᖓᓂᖔᖅᑐᑦ ᐱᐅᒋᔭᐅᓂᖅᓴᐅᒻᓕᒪᑕ, 
ᑕᐃᒪᓕ ᐊᒥᓲᓂᖅᓴᐅᔪᑦ ᐃᓄᐃᑦ ᑕᐃᒪᐃᑦᑐᓂᒃ 
ᐱᓇᓱᓐᓂᖅᓴᐅᕙᒃᐳᑦ.  ᑭᓯᐊᓂᓕ, ᓇᓂᓯᕕᒃ ᐅᔭᕋᓐᓂᐊᕐᕕᒃ 
ᐊᐅᓚᓂᖃᖅᑎᓪᓗᒍ, ᖃᑦᑏᓐᓇᐅᓂᖅᓴᐅᖃᑦᑕᓚᐅᖅᑐᑦ 
ᐊᓪᓚᓐᖑᐊᑦ ᑕᒫᓐᖓᑦ ᓴᓐᓂᕈᑎᐅᑉ ᑐᓄᓂᕈᓯᐅᓪᓗ 
ᐃᒪᖓᓂᑦ ᐃᒡᓗᓕᖕᒧᑦ.

ᕿᑭᖅᑕᕐᔪᐊᖅ 
(ᐃᓚᒋᔭᐅᖃᑕᐅᓪᓗᑎᒃ ᐸᓐᓂᖅᑑᒥ 
ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ)

•• ᐱᖓᓱᑦ ᐊᓪᓚᓐᖑᐊᑦ ᓇᓗᓇᐃᒃᑯᓯᖅᑕᐅᓚᐅᖅᑐᑦ 
ᑕᓯᐅᖑᔭᐅᑉ ᐃᒪᖓᓂ ᑕᑯᔭᐅᓚᐅᖅᑐᑦ 
ᐸᓐᓂᖅᑑᒥ ᑲᖏᖅᑐᐊᓗᐊᓂ. ᐊᓯᖏᑦ ᐃᓄᐃᑦ 
ᐅᖃᖃᑦᑕᓚᐅᕐᒥᔪᑦ ᐊᓪᓚᓐᖑᐊᑦ ᕿᑭᖅᑕᕐᔪᐊᕐᒦᖔᖅᑐᑦ 
ᐅᐊᓐᓇᖅᐸᓯᖓᓅᖅᐸᒻᒪᑕ ᒥᑦᑎᒪᑕᓕᒻᒧᑦ, ᐊᒻᒪ ᐅᑎᕋᐃᒻᒪᑕ 
ᐊᒥᓲᓂᖅᓴᓂᒃ ᕿᑐᕐᖏᐅᖅᓯᒪᓕᖅᑐᑎᒃ.

•• ᐃᓚᖏᑦ ᓄᓇᓕᐅᔪᑦ ᐃᓱᒪᓚᐅᖅᑐᑦ ᐊᕐᕚᖅᑑᕐᒥ 
ᐊᓪᓚᓐᖑᐊᑦ ᑕᕙᖓᒃᓴᐃᓈᖅᓯᒪᓐᖏᒋᐊᖏᓐᓂᒃ.

IFMP ᑲᑐᔾᔭᐅᓪᓗᑎᒃ ᐃᖃᓗᓕᕆᓂᕐᒧᑦ 
ᑲᒪᓂᕐᒧᑦ ᐸᕐᓇᒍᑕᐅᔪᓄᑦ 
ᐅᖃᖃᑎᖃᕐᓂᕐᒧᑦ ᐳᓚᕋᓐᓃᑦ
ᑭᖑᓂᐊᒍᑦ ᑲᒪᖃᑎᒌᓐᓂᐊᖅᑐᑦ ᐅᖃᖃᑎᒌᓚᐅᖅᑎᓪᓗᒋᑦ 
ᑎᑎᕋᕐᓂᐊᕐᓗᑎᒃ ᑲᑐᔾᔭᐅᓪᓗᑎᒃ ᐃᖃᓗᓕᕆᓂᕐᒧᑦ 
ᑲᒪᓂᕐᒧᑦ ᐸᕐᓇᒍᑕᐅᔪᓄᑦ ᐊᓪᓚᓐᖑᐊᓄᑦ ᓄᓇᕗᒻᒥ, ᒪᕐᕉᒃ 
ᓄᓇᓕᓗᓐᓄᑦ ᑲᑎᒪᖃᑎᖃᕆᐊᖅᑐᓂᐅᔪᑦ ᐋᖅᑭᒃᑕᐅᓚᐅᖅᑐᑦ 
ᒫᒃᓯ 2012−ᒥ ᑐᓂᔭᐅᓂᐊᕐᓗᑎᒃ ᓄᓇᓕᓐᓄᑦ ᐊᒻᒪ 
ᑐᓴᕋᓱᓪᓗᑎᒃ ᖃᓄᐃᓕᐅᕈᑕᐅᓂᐊᖅᑐᓂᒃ ᓄᑖᓂᒃ.  ᑖᓐᓇ 
ᐳᓚᕋᓐᓂᐅᔪᖅ ᓇᓗᓇᐃᖅᓯᒪᓪᓚᕆᓚᐅᓐᖏᑦᑑᒐᓗᐊᖅ 
ᐱᔾᔪᑎᖓᓂᒃ ᓄᐊᑦᑎᓂᕐᒧᑦ ᐃᓄᐃᑦ ᖃᐅᔨᒪᑐᖃᖏᓐᓂᒃ 

ᐊᓪᓚᓐᖑᐊᓄᑦ, ᐊᒥᓱᑦ ᐅᖃᐅᓯᕆᔭᐅᔪᑦ ᑲᒪᔾᔪᑕᐅᓂᐊᖅᑐᑦ 
ᐃᑲᔪᖅᑐᖅᑕᐅᓚᐅᖅᑐᑦ ᓄᓇᓕᓐᓂᑦ ᖃᐅᔨᒪᔭᐅᔪᓂᒃ.

ᐅᐊᓕᓂᖅᐸᓯᒻᒥ; 19 – 24 ᒫᑦᓯ 2012

ᑰᒑᕐᔪᒃ
•• ᐃᓱᒪᓗᒍᑎᖃᓚᐅᖅᑐᑦ ᑕᒪᒃᑯᐊ ᐊᕐᓗᐃᑦ 
ᐊᒥᓱᕈᖅᐸᓪᓕᐊᓱᒋᔭᐅᓪᓗᑎᒃ ᐅᕝᕙᓗ ᐊᓯᐊᒍᑦ 
ᐊᖅᑯᑎᖃᖃᑦᑕᖅᑐᒋᔭᐅᓕᖅᑐᑎᒃ, ᐊᒻᒪ 
ᓂᕆᖃᑦᑕᖅᑐᒋᔭᐅᓪᓗᑎᒃ ᐊᓪᓚᓐᖑᐊᓂᒃ.

ᓇᐅᔮᑦ
•• ᐅᖃᐅᓯᕆᔭᐅᔪᒻᒪᕆᐅᓚᐅᖅᑐᖅ ᐃᓱᒪᓕᐅᓂᐅᓚᐅᖅᑐᒥᒃ 
ᑑᒑᖏᓐᓂᒃ ᑕᐅᖅᓯᖃᑦᑕᑎᑦᑎᖏᓐᓂᕐᒧᑦ ᑭᓱᓂᒃ 
ᒪᓕᓚᐅᕐᓂᖏᓐᓂᒃ ᖃᐅᔨᓴᖅᑕᐅᓚᐅᖅᑐᓂᒃ 
ᐃᒪᕐᒥᐅᑕᓕᕆᔨᒃᑯᓐᓂᑦ, ᑕᐃᒃᑯᐊᓗ 
ᑕᒻᒪᖅᓯᒪᐅᕐᓂᖃᓚᐅᖅᑐᑎᒃ. ᐊᖑᓇᓱᑦᑎᐅᔪᑦ ᐅᖃᓚᐅᖅᑐᑦ 
ᖃᐅᔨᒪᓐᖏᓐᓂᕋᖅᑐᑎᒃ ᖃᑦᑎᓐᓇᕈᖅᐸᓪᓕᐊᓂᖏᓐᓂᒃ 
ᐊᓪᓚᓐᖑᐊᑦ.

•• ᓴᓂᕋᔭᒻᒦᓐᖔᖅᑐᑦ ᐅᖃᓚᐅᖅᑐᑦ 
ᐊᓪᓚᓐᖑᐊᕋᓱᖃᑦᑕᐃᓐᓇᓲᖑᒻᒪᑕ Lyon Inlet−ᒥ ᐊᒻᒪ 
ᑕᐃᒪᐃᑦᑐᒪᒍᑎᒃ ᑲᔪᓯᑐᐃᓐᓇᕋᔭᓐᖑᐊᕋᓗᐊᕐᒪᑕ.

•• ᐊᒥᓲᓂᕆᓕᖅᑕᖏᓐᓂᒃ ᐊᕐᓗᐃᑦ ᐅᖃᐅᓯᐅᖃᑦᑕᕐᓂᖓ 
ᐃᓱᒫᓗᒍᑕᐅᓚᐅᕐᒥᔪᖅ, ᑕᐃᒪᖃᐃᑦ ᐊᑦᑐᐃᓂᖃᕈᓐᓇᖅᐳᑦ 
ᖃᑦᑎᐅᓂᖏᓐᓂᒃ ᐊᓪᓚᓐᖑᐊᑦ. ᐊᓚᓐᖑᐊᑦ ᑕᑯᔭᐅᓯᒪᔪᑦ 
ᓇᐅᔮᑦ ᓯᓈᖓᓂ ᕖᕝᕗᐊᕆᒥ ᕿᒪᓱᒋᔭᐅᓚᐅᕐᒪᑕ ᐊᕐᓗᓂ.

ᐊᐅᓱᐃᑦᑐᖅ
•• ᐊᐅᓱᐃᑦᑐᖅ ᑕᑯᖃᑦᑕᖅᓯᒪᓕᖅᑐᑦ ᐊᒥᓱᓂᒃ ᐊᓪᓚᓐᖑᐊᓂᒃ 
ᓄᓇᓕᖏᓐᓂᒃ ᐊᕐᕋᒍᓂ ᐊᒥᓱᑲᓪᓚᐅᔪᓂ ᐊᓂᒍᖅᑐᓂ. 
ᐱᖓᓲᓱᒋᔭᐅᔪᑦ ᑕᕝᕙᖓᒃᓴᐃᓈᖅᓯᒪᓐᖏᑦᑐᑦ ᐊᓪᓚᓐᖑᐊᑦ 
ᓄᓇᓕᓐᓂ ᐊᐅᔭᒃᑯᑦ.

ᕿᑭᖅᑖᓗᒃ; 19 – 31 ᒫᑦᓯ 2012

ᐅᖃᐅᓯᐅᖃᑦᑕᖅᓯᒪᔪᑦ
•• ᑲᓇᓐᓇᖅᐸᓯᒻᒥ ᕿᑭᖅᑖᓗᒻᒥ ᓄᓇᓕᐅᔪᑦ ᐱᓗᐊᖅᑐᒥ 
ᐃᓱᒫᓗᒍᑎᖃᓚᐅᖅᑐᑦ ᐃᓐᓇᐅᓂᖏᑦ ᖃᐅᔨᓴᖅᑕᐅᓂᖏᑦ 
ᖃᐅᔨᓴᖅᑕᐅᕙᑦᑐᑦ ᖃᐅᔨᓇᓱᑦᑐᑎᒃ TALC, ᐊᒻᒪ 
ᖃᓄᑎᒋ (ᓲᕐᓗ ᖃᐅᔨᓴᕐᕕᐅᔪᑦ ᑭᓪᓕᖏᑦ ᐅᐊᓐᓇᖓᓄᑦ 
ᐊᒻᒪ ᓂᒋᐊᓄᑦ ᐊᕐᕚᖅᑑᑉ, ᐊᒻᒪ ᖃᐅᔨᓴᕐᓂᐅᔪᖅ 

ᐱᖃᓯᐅᔾᔨᓚᐅᓐᖏᑦᑐᖅ ᓂᒋᖅᐸᓯᐊᓃᑦᑐᓂᒃ ᑲᒪᒋᔭᐅᔪᓂᒃ, 
ᖃᓂᒋᔭᖓᓂ ᐸᓐᓂᖅᑑᑉ ᐊᒻᒪ ᐃᖃᓗᐃᑦ).

•• ᐃᓱᒫᓗᒍᑎᖃᕐᒥᔪᑦᑕᐅᖅ ᐊᓯᖏᓐᓂᒃ ᐊᑦᑐᐃᓂᐅᕙᒃᑐᓂᒃ 
ᐊᓪᓚᓐᖑᐊᓄᑦ, ᑕᒪᒃᑯᖓᓗ ᐊᕐᓗᐃᑦ (ᐊᓪᓛᑦ ᐃᓚᖓᒍ 
ᓇᓄᐃᑦ) ᓂᕿᒃᓴᓯᐅᖅᐸᑦᑐᑦ, ᐅᖃᐅᑕᐅᕙᓪᓕᐊᓪᓗᑎᒃ 
ᐊᒥᓱᕈᖅᐸᓪᓕᐊᓂᖏᓐᓂᒃ; ᐸᕝᕕᓴᒃᑕᐅᓂᖏᓐᓂᒃ 
ᐅᒥᐊᕐᔪᐊᓄᑦ, ᖃᐅᔨᓴᕈᑕᐅᔪᓄᑦ ᐃᖅᑲᖓᓂ 
ᐊᒻᒪ ᖃᐅᔨᓴᕐᓂᐅᔪᓂᒃ; ᐊᒻᒪ ᓇᔪᖅᐸᑦᑕᖏᑦ 
ᓱᕋᒃᑕᐅᕙᓪᓕᐊᓂᖏᓐᓄᑦ ᐅᔭᕋᓐᓂᐊᕐᓂᒃᑯᑦ ᐅᕝᕙᓗ 
ᐅᖅᓱᐊᓗᒃᓴᒥᒃ ᐃᑰᑕᕐᓂᒃᑯᑦ.

ᐸᓐᓂᖅᑑᖅ
•• ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐅᖃᓚᐅᖅᑐᑦ 
ᐊᐅᔭᒃᑯᑦ ᐊᓪᓚᓐᖑᐊᓂᒃ ᐱᑕᖃᓐᖏᓐᓂᕋᖅᑐᑎᒃ.

•• ᑐᒑᖃᖅᑐᑦ ᐊᓪᓚᓐᖑᐊᑦ ᐃᓯᓲᖑᔪᑦ ᐸᓐᓂᖅᑑᒧᑦ, 
ᐊᓪᓚᑦ ᐃᓚᖏᑦ ᓇᓗᓇᐃᒃᑯᓯᖅᑕᐅᓯᒪᔪᑦ ᑕᓯᐅᔭᕐᒥ. 
ᐊᓪᓚᓐᖑᐊᑦ ᐸᓐᓂᖅᑑᑉ ᑲᖏᖅᑐᐊᓗᐊᓅᖅᐸᑦᑐᑦ 
ᕖᕝᕗᐊᕆᒥ, ᐊᒻᒪ ᐃᒪᐅᓂᖓᓃᑦᑐᑎᒃ ᐅᑭᐅᒃᑯᑦ. 
ᐊᖑᓇᓱᑦᑎᐅᔪᑦ ᐊᒥᓱᓂᒃ ᐊᓪᓚᓐᖑᐊᓂᒃ ᑕᑯᓚᐅᖅᑐᑦ 
2011−ᒥ ᓯᓈᖓᓂ, ᑕᐃᒃᑯᐊ ᐊᓪᓚᓐᖑᐊᓂ ᐊᒥᓱᓂᒃ 
ᐱᔪᒪᒐᓗᐊᖅᑐᑎᒃ ᐱᔪᓐᓇᓚᐅᓐᖏᑦᑐᑦ ᓯᑯᖃᓗᐊᕐᓂᖓᓄᑦ 
ᐊᓄᕆᓗᐊᕐᓂᖓᓄᓪᓗ.

•• ᐸᓐᓂᖅᑑᒥ ᑕᑯᕙᑦᑐᑦ, ᐊᒻᒪ ᐊᓪᓚᓐᖑᐊᓂᑦ ᐱᕙᑦᑐᑎᒃ, 
ᐊᒥᓲᓂᖅᓴᐅᓪᓗᑎᒃ ᕿᓚᓗᒐᐃᑦ ᐊᓪᓚᓐᖑᐊᖑᓐᖏᑦᑐᑦ, 
ᐊᒻᒪ ᕿᓚᓗᒐᑦ ᕿᑐᕐᖏᐅᐸᑦᑐᑦ ᐸᓐᓂᖅᑑᑉ 
ᑲᖏᖅᑐᐊᓗᐊᓂ ᐊᒻᒪ ᐃᓗᐊᓂᑦᑐᓂ ᑲᖏᖅᑐᓂ.

ᕿᑭᖅᑕᕐᔪᐊᖅ
•• ᕿᑭᖅᑕᕐᔪᐊᕐᒥᐅᑦ ᐃᓱᒪᓚᐅᖅᑐᑦ ᕿᑭᖅᑖᓘᑉ 
ᑲᓇᓐᓇᖓᓂ ᑲᒪᒋᔭᐅᔪᑦ ᐊᖏᓗᐊᖅᑐᐊᓘᒻᒪᑦ, ᑕᒪᒃᑯᐊ 
ᐊᓪᓚᓐᖑᐊᖏᑦ ᐃᓚᒋᓐᖏᒻᒪᒋᑦ ᐸᓐᓂᖅᑑᒦᑦᑐᓂ 
ᐊᒻᒪ ᐃᖃᓗᓐᓃᑦᑐᓂᒃ. ᐱᓗᐊᖅᑐᒥᒃ, ᐆᒪᔪᕐᓂᐊᑎᒃᑯᑦ 
ᑲᑎᒪᔨᖏᑦ ᐅᖃᐃᓐᓇᖃᑦᑕᓚᐅᖅᑐᑦ ᑖᓐᓇ ᐊᕐᕚᖅᑑᖅ 
ᐅᐸᒃᑕᐅᓯᒪᓪᓗᐊᑕᖅᐸᒻᒪᑦ ᐊᐅᔭᒃᑯᑦ ᓯᔾᔭᖅᐸᓯᒻᒥ 
ᐊᓪᓚᓐᖑᐊᓄᑦ (ᑕᐃᒃᑯᐊ ᕿᑭᖅᑕᕐᔪᐊᕐᒥᐅᑦ ᐊᖑᓇᓱᑦᑎᖏᑦ 
ᐊᓪᓚᓐᖑᐊᕋᓱᒃᐸᒃᑲᓗᐊᕐᒥᑎᓪᓗᒋᑦ ᐸᓪᓚᕕᒻᒥ, ᓄᓇᓕᐅᔪᑦ 
ᓂᒋᐊᓂ).  ᐊᕐᕚᖅᑑᖅ ᓯᑰᓐᖏᓐᓇᓱᖑᒻᒪ ᐃᓚᖓ ᐅᑭᐅᒃᑯᑦ, 
ᑕᐃᒪᓕ ᐊᓪᓚᓐᖑᐊᑦ ᐱᔭᐅᔪᓐᓇᖅᐳᑦ ᐅᐱᕐᖓᒃᑯᑦ ᐊᒻᒪ 
ᐅᑭᐊᒃᓵᒃᑯᑦ, ᑕᐃᒃᑯᐊ ᐊᖑᓇᓱᑦᑎᐅᔪᑦ ᑕᑯᔪᓐᓇᖅᓯᕙᒻᒪᑕ 
ᐊᓪᓚᓐᖑᐊᓂ ᒫᑦᓯᐅᑎᓪᓗᒍ. ᕿᑭᖅᑕᕐᔪᐊᒥ ᐊᖑᓇᓱᑦᑎᐅᔪᑦ 
ᐊᓪᓚᓐᖑᐊᖅᓯᐅᑉᐸᑦᑐᑦ ᓯᔾᔭᖅᐸᓯᐅᓐᖏᑦᑐᒥ ᓄᓇᓕᓐᓂ 
ᑕᐃᒪᐃᑎᓐᓇᒍ, ᑕᐃᒃᑯᐊ ᐊᓪᓚᓐᖑᐊᑦ ᕿᑭᖅᑕᕐᔪᐊᑉ 
ᐃᒪᖓᓃᑉᐸᒻᒪᑕ, ᐊᒻᒪ ᕿᑐᕐᖏᐅᐸᑦᑐᑎᒃ ᑕᒫᓂ ᐊᐅᔭᒃᑯᑦ 

ᐊᒻᒪ ᐅᑭᐅᒃᑯᑦ (ᑭᓯᐊᓂ, ᓇᓗᓇᐃᖅᑕᐅᓯᒪᔪᖃᓐᖏᑦᑐᖅ 
ᐊᑕᐅᓯᕐᒥᒃ ᓇᓗᓇᐃᖅᑕᐅᓯᒪᔪᒥᒃ ᐊᓪᓚᓐᖑᐊᓄᑦ).

•• ᕿᑭᖅᑕᕐᔪᐊᕐᒥᐅᑦ ᑕᑯᖃᑦᑕᓕᖅᐸᓪᓕᐊᔪᑦ 
ᐊᓪᓚᓐᖑᐊᓂᒃ, ᐱᓗᐊᖅᑐᒥᒃ ᐊᒥᓲᓂᖅᓴᒡᒍᑎᐅᓪᓗᑎᒃ 
ᒥᑭᓐᓂᖅᓴᐅᔪᑦ, ᕿᕐᓈᖓᓃᖅᓴᐅᔪᑦ (ᐱᕈᕇᖅᓯᒪᓐᖏᑦᑐᑦ). 
ᐊᓪᓚᓐᖑᐊᕋᓱᖃᑦᑕᓚᐅᖅᓯᒪᓐᖏᒃᑲᓗᐊᕐᒪᑕ 
ᑕᑯᔪᓐᓇᖅᐸᓚᐅᓐᖏᒻᒪᑕ (ᐃᓄᖏᑦ ᕿᑭᖅᑕᕐᔪᐊᕐᒥᐅᑦ 
ᐊᓪᓚᓐᖑᐊᖃᓕᓚᐅᖅᑐᑦ 1967−ᒥ), ᑭᓯᐊᓂ 
ᒫᓐᓇᐅᔪᖅ ᐊᒥᓲᓂᖅᓴᓂᒃ ᑕᑯᕙᓕᖅᑐᑦ. ᐊᓪᓚᓐᖑᐊᑦ 
ᐊᖅᑲᐅᒪᔪᓐᓇᖅᑐᑦ ᐃᑲᕐᕋᐅᑉ ᓇᑉᐸᖓᓂ 45 ᒥᓂᔅᒥ.

•• ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐊᖏᓚᐅᖅᑐᑦ ᑕᒪᒃᑯᐊ 
ᑐᑭᓯᒋᐊᕈᑎᒃᓴᐅᔪᑦ ᑐᓂᔭᐅᓯᒪᔪᑦ ᐱᔾᔪᑎᖃᖅᑐᑦ 
ᐊᓪᓚᓐᖑᐊᑦ ᓇᓕᐊᓐᓄᕋᖃᑦᑕᕐᓂᖏᓐᓄᑦ 
ᑕᒻᒪᖅᓯᒪᓗᐊᓐᖏᑦᑐᑦ. ᑭᓯᐊᓂᓕ ᕿᑭᖅᑕᕐᔪᐊᕐᒥᐅᑦ 
ᐅᒃᐱᕈᓱᑦᑐᑦ ᐊᓪᓚᓐᖑᐊᑦ ᑲᑐᔾᔭᐅᖃᑦᑕᕐᒪᑕ 
ᐊᑯᑭᑦᑐᕐᒥᐅᓂᑦ ᐊᕐᕌᓂᓂᑦ, ᐊᔾᔨᒋᓐᖏᑕᖏᓐᓂᒃ 
ᑕᑯᖃᑦᑕᓕᓚᐅᖅᑐᑦ ᐊᓪᓚᓐᖑᐊᓂᒃ ᐊᕐᕚᖅᑑᕐᒥ 
ᐅᐊᑦᑎᐊᕉᕙᓚᐅᖅᑐᒥᒃ.

ᑲᖏᖅᑐᒑᐱᒃ
•• ᑲᖏᖅᑐᒑᐱᒻᒥ ᐊᖑᓇᓱᑦᑎᐅᔪᑦ ᐊᖑᓇᓱᑲᐃᓐᓇᐸᒻᒥᔪᑦ 
ᐊᕐᕚᖅᑑᕐᒥ ᑭᓯᐊᓂᓕ ᓯᓈᓕᐊᕋᔪᓐᓂᖅᓴᐅᕙᑦᑐᑦ 
ᐊᒻᒪ ᑲᖏᖅᑐᓂ ᖃᓂᒋᔭᖓᓂ ᓄᓇᓕᐅᔪᑦ. ᑭᓯᐊᓂᓕ, 
ᐃᓱᒪᒋᔭᐅᔪᖅ ᐊᕐᕚᖅᑑᖅ ᐊᖑᓇᓱᕝᕕᑐᖃᐅᓂᖅᓴᐅᒋᐊᖓ 
ᑲᖏᖅᑐᒑᐱᒻᒥᐅᓄᑦ ᕿᑭᖅᑕᕐᔪᐊᕐᒥᐅᓅᓐᖏᑦᑐᖅ.

•• ᓄᓇᓕᓐᓂ  ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐊᓯᔾᔩᔪᒪᔪᑦ 
ᑭᓪᓕᖏᓐᓂᒃ ᕿᑭᖅᑖᓗᑉ ᑲᓇᓐᓇᖓᓂ MU, 
ᐃᒪᐃᑦᑑᓂᖓᓄᑦ ᐊᓪᓚᓐᖑᐊᑦ ᖃᑯᑎᒃᑯᑦ ᓂᒋᕐᒨᐸᒻᒪᑕ 
ᐃᓚᓐᓂᒃᑯᑦ ᐅᖓᓯᓐᓂᖃᖅᑐᒧᑦ ᐃᖃᓗᓐᓄᑦ, ᑭᓯᐊᓂᓕ 
ᓯᔾᔭᖅᐸᓯᒻᒥᐅᖏᑦᑐᑦ ᒫᓐᓇᐅᔪᖅ MU ᑭᓪᓕᒋᔭᐅᔪᒥ.

•• ᓄᓇᓕᐅᔪᑦ ᑕᑯᑎᓴᐅᖃᑦᑕᓕᖅᑐᑦ ᐊᓪᓚᓐᖑᐊᓂᑦ 
ᐅᐊᑦᑎᐊᕈᓂᒃ, ᑭᓯᐊᓂᓕ ᖃᑦᑎᓐᓇᐅᓂᖅᓴᓂᒃ 
ᐊᐃᕕᕐᓂᒃ. ᐊᕐᕌᒍᒃ ᒪᕐᕉᒃ ᐊᓂᒍᓕᖅᑐᑦ, ᓄᓇᓕᐅᔪᑦ 
ᐅᔾᔨᕈᓱᓚᐅᕐᒥᔪᑦ ᐊᒥᓲᓂᖅᓴᐅᓕᕐᖓᑕ ᐃᓐᓇᐅᓂᖅᓴᐅᔪᑦ 
ᐊᓪᓚᓐᖑᐊᑦ, ᐊᒥᓱᑦ ᑑᒑᓖᑦ ᐊᓪᓚᑦ ᒪᕐᕉᓐᓂᒃ ᑐᒑᓖᑦ. 
ᐊᖑᓇᓱᑦᑎᐅᔪᑦ ᐊᒥᓱᓂᒃ ᑕᑯᕙᑦᑐᑦ ᐃᑭᖃᖅᑐᓂᒃ 
ᕿᓕᕈᖃᖅᑐᓂᓪᓗ, ᑕᑉᐸᓐᖓᑦ ᒥᑦᑎᒪᑕᓕᖅᐸᓯᒻᒥ 
ᐊᑯᑭᑦᑐᓂᓪᓗ, ᑕᐃᒪᐃᑦᑐᒋᔭᐅᔪᑦ ᐅᒥᐊᕐᔪᐊᑦ 
ᐊᒥᓲᓂᖅᓴᐅᖃᑦᑕᓕᕐᓂᖏᓐᓄᑦ, ᖃᐅᔨᓴᖅᑐᓪᓗ, ᐊᒻᒪ 
ᐃᒪᐅᑉ ᐃᖅᑲᖓᓂ ᖄᖅᑎᑦᑎᖃᑦᑕᕐᓂᕐᒧᑦ ᑕᓯᐅᔭᕐᒥ 
ᓂᒋᖅᐸᓯᒻᒨᑎᑦᑎᕙᓪᓕᐊᒻᒪᑕ ᕿᑭᖅᑖᓘᑉ ᑲᓇᓐᓇᖓᓂ 
ᑭᓪᓕᖓᓂ. ᐊᑕᐅᓯᖅ ᐆᒪᔪᕐᓂᐊᑎᒃᑯᓐᓄᑦ ᑲᑎᒪᔨᐅᔪᖅ 

ᐊᔾᔨᒋᓐᖏᑕᖏᓐᓂᒃ ᐊᓪᓚᓐᖑᐊᓂᒃ ᑕᑯᓚᐅᕐᒥᒧᑦ ᐊᕐᕌᓂ. 
ᐃᓱᒪᖃᖅᑐᖅ ᑕᒪᒃᑯᐊ ᐆᒪᔪᑦ ᓇᓕᐊᓐᓄᕋᕐᓂᖅᓴᐅᓕᕐᖓᑕ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ.

•• ᐊᓪᓚᓐᖑᐊᑦ ᓇᒥᑐᐃᓐᓇ ᕿᑐᕐᖏᐅᕈᓐᓇᖅᑐᑦ, 
ᐊᑕᐅᓯᒃᓴᐃᓐᓇᐅᖏᑦᑐᒥ; ᖃᖓᑐᐃᓐᓇᑯᓪᓗ ᐊᕐᕌᒍᒥ, 
ᐊᐅᔭᒃᑰᒐᔪᑦᑑᒐᓗᐊᑦ. ᐊᑕᐅᓯᖅ ᓄᓇᖃᖅᑐᖅ 
ᐅᖃᓚᐅᖅᑐᖅ ᐊᓪᓚᓐᖑᐊᑦ ᒥᓐᓂᒍᓚᐅᑎᓲᖑᔪᑦ ᓂᕿᒥᓐᓂ 
ᐊᒥᓱᕈᓗᐊᕋᐃᒐᒥᒃ.

ᒥᑦᑎᒪᑕᓕᒃ
•• ᓄᓇᓕᐅᔪᑦ ᐊᐅᔭᒃᑯᑦ ᖃᑦᑎᓐᓇᐅᓂᖅᓴᓂᒃ ᑕᑯᕙᓕᖅᑐᑦ, 
ᐱᔾᔪᑎᒋᓪᓗᒍᖃᐃ ᓯᑯᖃᓐᖏᓂᖅᓴᐅᕙᓕᕐᒪᑦ ᑕᒪᒃᑯᐊ 
ᐊᓪᓚᓐᖑᐊᑦ ᐊᓯᐊᓅᖅᐸᓐᓂᖏᓐᓄᑦ; ᐅᕝᕙᓗ 
ᐅᒥᐊᕐᔪᐊᓄᑦ ᐊᒻᒪ ᑐᓵᔾᔪᑕᐅᔪᓄᑦ ᐃᒫᓂ ᕿᓐᖑᐊᓂ 
ᕿᒫᑎᑦᑎᓕᖅᑐᑦ ᐊᓪᓚᓐᖑᐊᓂᑦ. ᐊᓪᓚᓐᖑᐊᑦ, ᐊᒻᒪ 
ᐊᓯᖏᑦ ᐃᒪᕐᒥᐅᑕᐅᔪᑦ ᐆᒪᔪᑦ ᓲᕐᓗ ᓇᑦᑏᑦ ᐊᒻᒪ ᐊᐃᕖᑦ, 
ᐱᖓᓐᓇᖅᐸᓯᖓᓃᑐᐃᓐᓇᕆᐊᖃᖅᑐᑦ ᖃᐅᓱᐃᑦᑐᑉ 
ᐊᒻᒪ ᐃᖃᓗᑦᑑᑦᑎᐊᑉ, ᐊᒥᓲᓂᖅᓴᓂᒃ ᐊᓪᓚᓐᖑᐊᓂᒃ 
ᑕᑯᓚᐅᕐᒪᑕ ᐊᐅᔭᐅᓚᐅᖅᑐᖅ, ᐊᒻᒪ ᒫᓐᓇᐅᔪᖅ 
ᑕᑯᒐᔪᓐᓂᖅᓴᐅᓕᕐᒪᑕ ᐊᑯᓐᓂᖓᓂ ᒥᑦᑎᒪᑕᓕᒃ ᐊᒻᒪ 
ᐊᖏᖅᑐᒑᐱᒃ, ᐱᑕᖃᖅᐸᓚᐅᖅᓯᒪᓐᖏᒃᑲᓗᐊᕐᒪᑦ ᐊᐅᔭᒃᑯᑦ. 
ᒥᑦᑎᒪᑕᓕᒻᒥ ᐊᒻᒪ ᑲᖏᖅᑐᒑᐱᒻᒥ ᐊᓪᓚᓐᖑᐊᖏᑦ 
ᐊᔾᔨᒌᓐᖏᑦᑐᓂ ᑐᒑᖃᕐᒪᑕ. ᑕᐃᒪᒃᓴᐃᓐᓇᑲᓴᒃ, ᐊᓪᓚᓐᖑᐊᑦ 
ᐃᓕᖅᑯᓯᖅᓱᑦᑎᐊᓚᐅᓐᖏᒻᒪᑕ, ᐊᕐᕌᓂ ᓯᓈᖓᓂ, 
ᓄᔪᐃᑦᑐᒻᒪᕆᐅᓚᐅᕐᒪᑕ ᐊᓪᓚᑦ ᖁᑭᕆᐊᖅᑐᖃᓚᓗᐊᕐᒪᑦ. 
ᐃᓚᖏᑦ ᐊᖑᓇᓱᑦᑎᐅᔪᑦ ᐃᓱᒪᓚᐅᖅᑐᑦ ᑕᐃᒃᑯᐊ 
ᕿᓚᓗᒐᐃᑦ ᐊᑯᑭᑦᑐᖅᐸᓯᒻᒥᖔᖅᓯᒪᓱᒋᔭᐅᓪᓗᑎᒃ ᐅᕝᕙᓗ 
ᐅᐊᓐᓇᖅᐸᓯᖓᓅᕐᓂᖅᓴᐅᓪᓗᑎᒃ, ᐅᖅᓱᐊᓗᒃᓴᓂᒃ 
ᐃᑰᑕᖅᑐᖃᕐᓂᖓᓄᑦ. ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ 
ᐃᓱᒫᓗᑦᑐᑦ ᐃᒃᐱᓐᓇᕐᓂᖃᕐᓂᖓᓂᒃ ᐅᒥᐊᕐᔪᐊᑦ 
(ᓲᕐᓗ ᓄᓘᔭᓐᓅᖅᑐᑦ ᐅᒥᐊᕐᔪᐊᑦ) ᐊᒻᒪ ᐃᑰᑕᖅᑐᑦ 
ᓴᓐᓂᕈᑎᐅᑉ ᐃᒪᖓᓂ ᐊᓪᓚᓐᖑᐊᓄᑦ ᐊᒻᒪ ᐅᑭᐅᒃᑯᑦ 
ᓇᔪᖅᐸᑦᑕᖏᓐᓂ. ᑖᒃᑯᐊ ᐃᒪᕐᒥᐅᑕᓕᕆᔨᒃᑯᓐᓂᑦ 
ᑎᑎᕋᖃᑦᑕᖁᔨᔪᑦ ᐅᒥᐊᕐᔪᐊᖃᕐᓂᐅᕙᒃᑐᓂᒃ, 
ᑭᓯᐊᓂᓕ ᐃᓱᒫᓗᒍᑎᖃᓗᐊᓐᖏᑦᑐᑦ ᑕᒪᒃᑯᓂᖓ 
ᖃᓪᓗᓈᖅᑕᐅᑕᐅᕙᑦᑐᓂᒃ ᐅᒥᐊᕐᔪᐊᑦ ᐊᑦᑐᐃᓂᖏᓐᓂᒃ. 
ᓄᓇᓕᐅᔪᑦ ᖁᕕᐊᓱᓚᓐᖏᑦᑐᑦ ᐱᓐᖏᑎᑕᐅᖏᖔᕐᓂᐊᕐᒪᑕ 
ᑕᐃᒃᑯᐊ ᐊᓪᓚᓐᖑᐊᑦ ᖃᑦᑏᓐᓇᕈᕆᐊᖅᐸᑕ, ᑭᓯᐊᓂᓕ 
ᐅᔭᕋᓐᓂᐊᖅᑎᐅᔪᑦ ᖃᓄᐃᓕᔭᐅᓐᖏᓪᓗᑎᒃ.

•• ᒥᑦᑎᒪᑕᓕᒻᒥ ᐊᖑᓇᓱᑦᑎᐅᔪᑦ ᐊᓪᓚᓐᖑᐊᓂ 
ᐱᓇᓱᐊᖅᐸᑦᑐᑦ ᑕᖅᑭᓂ ᑎᓴᒪᐅᔪᓂ ᐊᕐᕌᒍᒥ, 
ᐱᓇᓱᓗᐊᓐᖑᐊᖅᑐᑎᒃ ᒪᐃᒥ ᐊᒻᒪ ᔫᓂᒥ. ᒥᑦᑎᒪᑕᓕᒻᒥᐅᑦ 
ᐱᔪᓐᓇᖅᑕᒥᓂ ᐊᓪᓚᓐᖑᐊᓂᒃ ᐱᓇᓱᓗᐊᓐᖑᐊᐸᑦᑐᑦ 

ᐊᐅᔭᒃᑯᑦ; ᑭᓯᐊᓂᓕ ᐊᕐᕌᒍᒥ ᐊᓂᒍᖅᑐᒥ, 
ᐊᓪᓚᓐᖑᐊᓚᐅᖅᑐᑦ ᓯᓇᓂᓗᐊᖅ.

•• ᐊᖑᓇᓱᑦᑎᑦ ᑕᑯᕙᑦᑐᑦ ᒫᕋᓛᓕᓐᓂᒃ, 
ᑭᓯᐊᓂ ᖃᐅᔨᒪᓪᓚᕆᓐᖏᑦᑐᑦ ᐅᐊᑦᑎᐊᕈᓂ 
ᐱᑕᖃᕐᓂᖅᓴᐅᓕᕐᒪᖔᖅ. ᑰᒐᓇᔫᑉ ᓄᓇᖓ 
ᐱᑕᖃᕐᓂᖅᓴᐅᔪᖅ ᑕᓯᐅᔭᕐᒥᑦ. ᑕᐃᒪᓐᖓᑦ 
ᐱᑕᖃᐃᓐᓇᕈᔪᒻᒪᑦ ᐊᓪᓚᓐᖑᐊᓂᒃ Hecla Strait−ᒥᑦ, 
ᐃᓚᖏᑦ ᑕᐃᒃᑯᐊ ᐃᒡᓗᓕᒃᑰᖅᐸᑦᑐᑎᒃ. ᐆᒪᔪᕐᓂᐊᑎᒃᑯᑦ 
ᑲᑎᒪᔨᖏᑦ ᐅᖃᓕᖅᑭᑖᖃᑦᑕᓚᐅᖅᑐᑦ ᑕᐃᒃᑯᐊ 
ᐊᓪᓚᓐᖑᐊᑦ ᑕᒫᓂ ᑕᓪᓗᕈᑎᒥ ᑕᑯᖃᑦᑕᕐᒪᖓ ᐅᐱᕐᖔᒃᑯᑦ, 
ᐊᒻᒪ ᐅᐊᓐᓇᖅᐸᓯᒻᒨᐸᒃᑯᓪᓗᑎᒃ Alexandra Fiord−ᒧᑦ. 
ᑕᒪᒃᑯᐊ ᐊᓪᓚᓐᖑᐊᑦ ᐊᖏᔫᑕᐅᓂᖅᓴᐅᒻᒪᑕ ᑐᒑᖏᓪᓗ 
ᑕᑭᓂᖅᓴᒻᒪᕆᐅᓪᓗᑎᒃ, ᐊᒻᒪ ᑲᑎᓐᖓᑦᑎᕙᓐᖏᑦᑐᑦ 
ᑕᓯᐅᔭᕐᒦᖔᖅᓯᒪᔪᓂᒃ.

•• ᐊᓪᓚᓐᖑᐊᑦ ᖃᑦᑎᐅᓂᖏᑦ ᐊᑦᑐᖅᑕᐅᓂᖃᖅᓯᒪᒻᒪᑕ 
ᖃᐅᔨᔭᐅᓯᒪᓕᖅᑐᓄᑦ ᐃᒫᓂ ᑯᒪᐅᔪᓄᑦ ᐅᕝᕙᓗ 
ᐆᒐᕐᓄᑦ, ᑕᐃᒃᑯᐊ ᓂᕿᖃᕐᓂᖏᓐᓄᑦ ᖃᓕᕋᓕᓐᓂ ᐊᒻᒪ 
ᐊᓯᖏᓐᓂ ᐃᖃᖓᓂᒥᐅᑕᐅᔪᓂᒃ ᐃᖃᓗᓐᓂᒃ. ᑭᓯᐊᓂᓕ, 
ᐹᓐᖔᖅᓯᒪᔪᑦ ᑕᓯᐅᔭᕐᒥᑦ ᑲᖏᖅᑐᕐᓄᑦ ᕿᓚᒻᒥᐅᓂᖅᓴᒃᑯᑦ 
ᑕᐃᒪᐃᒃᐸᓚᐅᕐᖓᑕᓂᑦ, ᐱᔾᔪᑎᖃᓗᐊᕈᓐᓃᕐᒪᑕ 
ᑕᒫᓃᒋᐊᒃᓴᖅ (ᓂᕆᕙᒃᑕᖏᓐᓂ ᐆᒪᔪᓂᒃ) ᑕᒫᓐᖓᑦ 
ᓄᓐᖏᓪᓗᑎᒃ  ᑕᓯᐅᔭᕐᒥᑦ ᑕᒪᓐᓇ ᓯᑯᐃᖅᓯᒪᓕᖅᑎᓪᓗᒍ. 

•• ᐊᓪᓚᓐᖑᐊᑦ ᑕᕝᕙᖓᒃᓴᐃᓈᖅᓯᒪᓐᖏᒻᒪᑕ. 
ᐊᔾᔨᒋᓐᖏᒻᒥᔭᖏᑦ ᐊᐅᓱᐃᑦᑐᑉ ᖃᓂᒋᔭᖓᓂ 
ᑕᐃᒃᑯᐊ ᓂᒋᖓᓅᕈᓐᓇᖏᑦᑐᑦ ᑕᓯᐅᔭᐅᑉ, ᐊᓯᖏᓐᓂᒃ 
ᐃᓚᖃᑐᐃᓐᓇᕆᐊᖃᕋᓗᐊᕐᒥᑎᓪᓗᒋᑦ ᐅᐊᓐᓇᖅᐸᓯᒻᒥ 
ᐅᑭᐅᒃᑯᑦ ᐊᓪᓚᖅᑳᐃ ᐊᑯᑭᑦᑐᓂᖔᖅᓯᒪᔪᓂᒃ. ᑕᒪᒃᑯᐊ 
ᐊᓪᓚᓐᖑᐊᑦ ᐊᖏᓂᖅᓴᒻᒪᕆᐅᔪᑦ ᐊᒻᒪ Jones Sound−
ᒨᕋᔪᑦᑐᑎᒃ ᑕᑉᐸᐅᓇ ᓱᓪᓗᒃᑯᑦ ᐊᐅᔭᒥ. ᐊᐅᔭᒃᑯᑦ 
ᐱᑕᖃᕐᒥᒻᒪᑦ ᓂᕆᕙᑦᑐᓂᒃ ᐊᒻᒪ ᕿᑐᕐᖏᐅᐸᑦᑐᓂᒃ 
ᑕᓯᐅᔭᕐᒥ/ᑲᖏᖅᖢᐊᕐᔪᒻᒥ/ᕿᓐᖑᐊᓂ (ᑭᓯᐊᓂ 
ᑲᖏᖅᑐᓂᐅᓐᖏᑦᑐᖅ ᖃᓂᓐᓂᖅᓴᐅᔪᓂ ᒥᑦᑎᒪᑕᓕᒻᒧᑦ), 
ᑕᐃᒃᑯᐊ ᑲᑎᒻᒪᑦᑎᖃᑦᑕᑐᐃᓐᓇᕆᐊᖃᖅᑐᑦ ᓴᓐᓂᕈᑎᐅᑉ 
ᑕᓪᓗᕈᑎᐅᓪᓗ ᐃᒪᖓᓂ ᐊᓪᓚᓐᖑᐊᖑᔪᓂᒃ. ᐊᓯᖏᑦ, 
ᓇᓕᐊᓐᓄᕋᖅᐸᑦᑐᑦ ᕿᓚᓗᒐᑦ ᐊᖅᑯᓵᖅᐸᒻᒥᔪᑦ 
ᒥᑦᑎᒪᑕᓕᒃᑯᑦ ᐅᐱᕐᖔᒃᑯᑦ, ᓂᕆᔭᒃᓴᖅᓯᐅᓚᐅᖅᑐᑎᒃ 
ᑕᓯᐅᔭᕐᒥ ᐱᖓᓐᓇᖅᐸᓯᒻᒨᓚᐅᓐᖏᓐᓂᕐᒥᓐᓂ; ᑕᐃᒃᑯᐊᓗ 
ᐊᖅᑯᓵᖅᐸᑦᑐᑦ ᕿᓚᓗᒐᐃᑦ ᐅᑎᖅᐸᒻᒥᔪᑦ ᐅᑭᐊᒃᓵᒃᑯᑦ 
ᖃᓂᒋᔭᖓᓃᑦᑐᑎᒃ ᐱᓇᓱᐊᕈᓯ ᒪᕐᕉᒃ ᐱᖓᓱᓪᓘᓐᓃᑦ 
ᓄᓇᓕᐅᔪᑦ (ᑭᓯᐊᓂ ᐊᒥᓲᓂᖅᓴᐅᔪᑦ ᐆᒪᔪᑦ 
ᐅᐊᓐᓇᖅᐸᓯᖓᓅᖅᐸᑦᑐᑦ ᒥᑦᑎᒪᑕᓕᐅᑉ ᐊᑭᐊᓂ, ᐊᒻᒪ 
ᖃᑦᑏᓐᓇᐅᓂᖅᓴᐅᕙᑦᑐᑦ ᐊᓪᓚᓐᖑᐊᑦ ᐊᖅᑯᓵᖅᐸᓕᖅᑐᑦ 
ᑕᓯᐅᔭᒃᑯᑦ ᑕᐃᒪᓐᖓᓂᐅᕙᓚᐅᕐᖓᑦ). ᑕᐃᒃᑯᐊᓗ 

ᑕᒪᐅᓈᖅᐸᑦᑐᑦ ᑲᑎᓐᖓᕙᑦᑐᑎᒃ, ᑎᒡᒐᐃᑦ, ᐊᕐᓇᓪᓗᐃᑦ 
ᐊᒻᒪ ᒫᕋᓛᑦ. ᖃᐃᕈᓖᑦ ᒪᓕᒃᐸᑦᑐᑦ ᐊᓪᓚᓐᖑᐊᓂᒃ.

•• ᐊᓪᓚᓐᖑᐊᑦ ᑕᑯᔭᐅᖃᑦᑕᖅᓯᒪᒻᒥᔪᑦ ᕿᑐᕐᖏᐅᖅᑐᑦ 
ᓯᓈᖓᓂ, ᑭᓯᐊᓂᓕ ᐊᖑᓇᓱᑦᑎᐅᔪᑦ ᖃᐅᔨᒪᓐᖏᑦᑐᑦ 
ᖃᓄᖅ ᐊᑯᑦᑐᑎᒋᔪᒥᒃ ᕿᑐᕐᖏᐅᐸᒻᒪᖔᑕ.

•• ᐊᖑᓇᓱᑦᑎᐅᔪᑦ ᐊᓪᓚᓐᖑᐊᓂᑦ ᐱᓚᐅᖅᓯᒪᓐᖏᑦᑐᑦ 
ᐅᓈᖅᑕᐅᓂᑯᒧᑦ ᕿᓕᕈᖃᖅᑐᓂᒃ ᐊᑯᑎᑦᑐᓂ 
ᐊᓪᓚᓐᖑᐊᖅᑕᐅᓇᓱᐊᕐᓂᑯᓂᑦ; ᑭᓯᐊᓂᓕ 
ᐊᑯᑭᑦᑐᒥᐅᑕᐃᑦ ᐊᖑᓇᓱᑦᑎᖏᑦ ᐅᖃᖅᓯᒪᔪᑦ ᑲᓇᑕᒥ 
ᐊᓪᓚᓐᖑᐊᑦ ᓄᔪᐊᖅᑕᐅᖏᓐᓂᖅᓴᐃᑦ ᖃᔭᖅᑐᖅᑐᓄᑦ 
ᐱᔭᐅᓇᓱᖃᑦᑕᓕᓂᐅᖏᒧᑦ.

ᐃᒃᐱᐊᔪᒃ 
•• ᐆᒪᔪᕐᓂᐊᑎᒃᑯᓐᓄᑦ ᑲᑎᒪᔨᐅᔪᖅ ᓇᓗᓇᖅᓯᓚᐅᖅᑐᖅ 
ᐊᔾᔨᒌᓐᖏᒥᒻᒪᒋᑦ ᖁᑦᑎᑦᑐᒥ ᐊᓪᓚᓐᖑᐊᑦ 
ᑕᑉᐸᐅᖓᖅᐸᑦᑐᑦ ᑰᒐᓇᔪᒻᒧᑦ ᐊᒻᒪ ᑕᑉᐸᐅᖓᐅᓂᖅᓴᖅ 
ᐊᓪᓛᑦ. ᑕᒪᒃᑯᐊ ᐊᓪᓚᓐᖑᐊᑦ ᐊᖏᓂᖅᓴᐅᔪᑦ ᐊᒻᒪ 
ᖃᑯᕈᔪᓐᓂᖅᓴᐅᓪᓗᑎᒃ (ᓲᕐᓗ ᖃᑯᕈᔪᓐᓂᖅᓴᐃᑦ 
ᐊᓪᓚᖏᑦ ᐊᒻᒪ ᓈᖓ ᖃᒃᑯᑐᐊᓘᓪᓗᓂ), 
ᑕᑭᔪᐊᓗᒻᒥ, ᐊᒻᒪ ᑐᑭᓕᐊᑦᑎᐊᖅᑐᒥ ᑐᒑᖃᖅᑐᑎᒃ. 
ᐃᒃᐱᐊᕐᔪᒻᒥᐅᓄᑦ ᑕᑯᔭᐅᒐᔪᒃᐸᓚᐅᖅᑐᑦ ᑭᓯᐊᓂᓕ 
ᒫᓐᓇᐅᔪᖅ ᑕᑯᔭᐅᓚᐅᒡᒐᖅᑖᓕᖅᑐᑦ. ᓄᓇᓕᐅᔪᑦ 
ᐱᖓᓐᓇᖅᐸᓯᖓᓃᑦᑐᑦ ᑕᑯᓂᖅᓴᐅᕙᓕᖅᑐᑦ 
ᐊᓪᓚᓐᖑᐊᓂᒃ ᐊᓪᓚᑦ ᑕᓗᕐᔪᐊᕐᒥᐅᑦ ᖃᖓᑕᓲᒥᒃ 
ᓂᐅᕕᖅᓯᒪᓚᐅᖅᑐᑦ ᐊᓪᓚᓐᖑᐊᕐᓂᐊᕆᐊᖅᑐᖅᑐᑎᒃ. 
ᐃᒃᐱᐊᕐᔪᒻᒥᐅᑦ ᐅᒃᐱᕈᓱᑦᑐᑦ ᑕᒪᒃᑯᐊ ᐊᓪᓚᓐᖑᐊᑦ 
ᑲᑐᔾᔭᐅᕙᑦᑐᑦ ᐊᑯᑭᑦᑐᓂᓪᓗ, ᑕᑯᖃᑦᑕᕐᓂᖏᓐᓄᑦ 
ᐊᓪᓚᓐᖑᐊᓂᒃ ᕿᓕᕈᖃᖅᑐᓂᒃ ᐊᑯᑭᑦᑐᑦ ᐅᓈᖏᓐᓂᒃ, 
ᐊᒻᒪ ᑭᐳᖔᖅᑐᓂᒃ. ᐃᒃᐱᐊᕐᔪᒻᒥᐅᑦ ᐊᖑᓇᓱᑦᑎᓐᓂᒃ 
ᐃᓕᓴᖅᓯᔪᓐᓇᖅᑐᑦ ᐊᓪᓚᓐᖑᐊᓂᒃ ᐊᓯᖏᓐᓂᒃ, ᐊᒻᒪ 
ᑕᐃᒃᑯᐊ ᑐᒑᖏᑦ ᐃᓚᓐᖓᖅᓯᒪᔪᑦ ᐅᕝᕙᓗ ᐃᑭᖃᖅᑐᑦ 
ᐃᒃᑲᓗᐊᖅᑐᒦᓐᓂᑯᐃᑦ; ᑕᐃᓐᓇᓕ ᓴᓐᓂᕈᑎᐅᑉ 
ᑐᓄᓂᕈᓯᐅᑉ ᐃᒪᖓ ᐃᑎᔫᑎᓪᓗᒍ. ᐊᓪᓚᓐᖑᐊᑦ ᑎᑭᓲᑦ 
ᑲᑎᓐᖓᓪᓗᑎᒃ ᓯᓈᖓᓄᑦ − ᑎᒡᒐᑦ ᓯᕗᓪᓕᐅᓪᓗᑎᒃ, 
ᐊᕐᓇᓪᓗ ᑭᖑᓪᓕᐅᓪᓗᑎᒃ ᐊᒻᒪ ᒫᕋᓛᑦ.  ᐊᖑᓇᓱᑦᑎᐅᔪᑦ 
ᑕᑯᖃᑦᑕᐸᓪᓕᐊᓕᕐᒥᔪᑦ ᐊᒥᓲᓂᖅᓴᓂᒃ ᐊᓪᓚᓐᖑᐊᓂᒃ 
ᒫᕋᓛᓂᒃ, ᐱᓗᐊᖅᑐᒥᒃ ᐊᓪᓚᓐᖑᐊ ᐊᐅᓪᓚᕋᐃᒻᒪᑕ 
ᐅᑭᐊᒃᓵᒃᑯᑦ, ᐱᔾᔪᑎᒋᓪᓗᒍ ᐊᒥᓱᑦ ᐃᕐᓂᐅᐸᒻᒪᑕ 
ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓᑕ ᕿᓐᖑᐊᓂ ᐃᒫᓂ 
ᐃᒃᑲᓂᖅᓴᐅᔪᒥ. ᑕᑉᐹᓂᓗ ᓂᕆᕙᒃᑐᑎᒃ ᐊᐅᔭᒃᑯᑦ.

•• ᐊᖑᓇᓱᑦᑎᐅᔪᑦ ᑕᑯᖃᑦᑕᐸᓪᓕᐊᔪᑦ ᐊᓪᓚᓐᖑᐊᓂᒃ 
ᐋᓐᓂᖅᓯᒪᔪᓂᒃ ᐊᕐᓗᓐᓄᑦ ᐱᒋᐊᖅᑕᐅᓂᑯᓂᒃ, ᐊᒻᒪ 

ᑐᓴᖅᐸᓪᓕᐊᖃᑦᑕᓕᕆᓪᓗᑎᒃ ᐊᕐᓗᓐᓂ ᐊᒥᓲᓂᖅᓴᓂᒃ 
ᑕᑯᔭᐅᕙᓕᖅᑐᓂᒃ. ᐊᖑᓇᓱᑦᑎᐅᔪᑦ ᑕᑯᖃᑦᑕᖅᐸᓚᐅᕐᒥᒧᑦ 
ᐊᒥᓱᒻᒪᕆᓐᓂᒃ ᑎᓄᔾᔭᐅᓯᒪᔪᓂᒃ ᐱᖓᓐᓇᖔᖓᓂ 
ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓᓂ.

•• ᓄᓇᓕᐅᔪᑦ ᑕᑯᔪᒪᔪᑦ ᑕᓪᓗᕈᑎᐅᑉ ᐃᒪᖓ 
ᓴᐳᑎᔭᐅᓯᒪᖁᔭᐅᓪᓗᓂ, ᐃᓱᒫᓗᒍᑎᖃᕐᒪᑕ 
ᐃᑰᑕᕐᓂᕐᒥᒃ ᐊᓪᓚᓐᖑᐊᖃᕐᕕᐅᔪᒥ; ᐊᒻᒪ 
ᐃᓱᒪᐃᓐᓇᕿᓐᖏᓂᖅᓴᐅᓂᐊᕐᒪᑕ ᐃᑰᑕᕐᓂᖓᓄᑦ 
ᖃᑦᑎᓐᓇᕈᖅᐸᓪᓕᐊᑉᐸᑕ ᐃᒪᕐᒥᐅᑕᐅᔪᑦ. 
ᐃᓱᒫᓗᒍᑎᖃᕐᒥᔪᑦ ᓱᓕ ᐅᔭᕋᓐᓂᐊᕐᕕᒻᒥᒃ ᓄᓘᔮᓐᓂ, 
ᐊᒻᒪ ᐅᓇᓕᒃᓴᓄᑦ ᐃᓕᓐᓂᐊᕐᕕᕈᖅᑎᑕᐅᓂᐊᖅᑲᑦ 
ᓇᓂᓯᕕᒃ, ᓇᓂᓯᕕᒻᒥ ᐅᔭᕋᓐᓂᐊᕐᕕᒃ ᒪᑐᐃᖓᑎᓪᓗᒍ 
ᖃᑦᑎᓐᓇᐅᓂᖅᓴᐅᓕᓚᐅᖅᓯᒪᒻᒪᑕ ᓇᑦᑏᑦ ᓇᓂᓯᕕᒻᒥ.

ᐃᖃᓗᐃᑦ/ᐊᕕᒃᑐᖅᓯᒪᔪᒥ ᑲᑎᒪᓂᐅᔪᖅ
•• ᐃᓄᐃᑦ ᖃᐅᔨᒪᔭᑐᖃᖏᑦ, ᐊᒻᒪ ᓇᓗᓇᐃᒃᑯᓯᖅᑕᐅᓯᒪᔪᑦ 
ᐃᓚᖏᑦ ᐊᓪᓚᓐᖑᐊᑦ, ᖃᐅᔨᔭᐅᓯᒪᓕᖅᑐᑦ 
ᑲᑎᓐᖓᖃᑦᑕᕐᓂᖏᓐᓂᒃ ᐊᐅᔭᒃᑯᑦ ᓴᓐᓂᕈᑎᐅᑉ 
ᑐᓄᓂᕈᓯᐅᓪᓗ ᐃᒪᖓᓂ ᐊᒻᒪ ᑕᓯᐅᔭᕐᒥ.

•• ᓄᓇᓕᐅᔪᑦ ᓇᓗᓇᐃᖅᓯᓚᐅᖅᑐᑦ ᐃᓱᒫᓗᒍᑎᒋᔭᒥᓂᒃ 
ᕿᑭᖅᑖᓘᑉ ᑲᓇᓐᓇᖓᓂ ᖃᐅᔨᓴᕐᓂᐅᔪᓂᒃ, ᐱᓗᐊᖅᑐᒥᒃ 
ᓇᒧᑎᒋ ᐊᒻᒪ ᖃᓄᑎᒋ ᖃᐅᔨᓴᖅᑕᐅᓂᖏᓐᓄᑦ. ᐃᓚᖏᑦ 
ᐱᖃᑕᐅᔪᑦ ᐅᖃᓚᐅᕐᒪᑕ ᕿᑭᖅᑖᓘᑉ ᑲᓇᓐᓇᖓᓂ MU 
ᒪᕐᕈᐃᓕᖅᑲᔭᖓᔭᕆᐊᖃᕋᓗᐊᕐᒪᑦ (ᐅᐊᓐᓇᖅᐸᓯᖓ ᓲᕐᓗ 
ᑲᖏᖅᑐᒑᐱᒃ ᐊᒻᒪ ᕿᑭᖅᑕᕐᔪᐊᖅ; ᐊᒻᒪ ᓂᒋᖅᐸᓯᐊ 
ᓲᕐᓗ ᐸᓐᓂᖅᑑᖅ ᐊᒻᒪ ᐃᖃᓗᐃᑦ). ᐅᖃᖅᑐᖃᓚᐅᖅᑐᖅ 
ᐊᒥᓱᑲᓪᓚᐅᑐᐃᓐᓇᕆᐊᖃᕐᖓᑕ ᐊᐅᔭᒃᑯᑦ ᑕᒫᓂᑉᐸᑦᑐᑦ 
ᕿᑭᖅᑖᓘᑉ ᑲᓇᓐᓇᖓᓂ MU, ᑕᕝᕙᓂ ᐊᕐᕚᖅᑑᕐᒥ 
ᓯᑲᑦ ᕕᔪᐊᑦ, ᕗᑭᓐ, ᐊᒻᒪ ᐅᐊᓐᓇᖅᐸᓯᖓᓂ ᐸᓐᓂᖅᑑᑉ 
ᑲᖏᖅᑐᐊᓗᐊᑕ.

•• ᐃᖃᓗᐃᑦ ᑕᑯᖃᑦᑕᓕᖅᐸᓪᓕᐊᔪᑦ ᕿᓚᓗᒐᕐᓂᒃ 
(ᐊᓪᓚᓐᖑᐊᓂᑦ ᐊᓯᖏᓐᓂᓪᓗ), ᐊᓪᓛᑦ ᐃᓯᖅᐸᓪᓕᐊᔪᓂᒃ 
ᐃᖃᓗᐃᑦ ᑲᖏᖅᑐᐊᓗᐊᓄᑦ. ᐊᕐᕌᒍᒥ ᐊᑕᐅᓯᕐᒥᒃ 
ᑕᑯᔪᓐᓇᖅᐸᓕᖅᑐᑦ 15−ᓂᒃ, ᐅᐊᑦᑎᐊᕈᓕ ᖃᑯᑎᒃᑯᐊᓗ 
ᑕᑯᓚᐅᓱᖓᖅᐸᔪᒐᓗᐊᕐᒪᑕ. ᑲᑎᒪᓂᖃᖅᑎᓪᓗᒋᑦ, 
ᐊᓪᓚᓐᖑᐊᑦ ᐅᐊᓐᓇᖓᓅᖅᐸᓪᓕᐊᓕᓚᐅᖅᑐᑦ, ᐊᒻᒪ 
ᑕᑯᔭᐅᖃᑦᑕᖅᓯᒪᓪᓗᑎᒃ ᐸᓐᓂᖅᑑᑉ ᓯᓚᑎᑦᑎᐊᖓᓂ.

•• ᐃᓚᖏᑦ ᕿᑭᖅᑖᓘᑉ ᑲᓇᓐᓇᖓᓃᑦᑐᑦ ᓄᓇᓕᐅᔪᑦ 
ᐃᓱᒫᓗᒍᑎᖃᓚᐅᖅᑐᑦ ᐊᖅᑯᓵᖃᑦᑕᐅᑎᖃᑦᑕᕐᓂᖏᓐᓂᒃ 
ᑕᒪᒃᑯᐊ ᐊᓪᓚᓐᖑᐊᕋᓱᐊᖅᑐᑦ ᖃᓕᕋᓕᓐᓂᐊᖅᑐᑦ ᐊᒻᒪ 
ᑭᖑᑉᐸᓯᐅᖅᑐᑦ.

